
‘Wat sit déryn?’ freget Henk.

Afke rint nei de kontener mei it 6ffalammerke yn ‘e han.

‘Mem frege oft ik it ammerke yn ’e griene tonne leegje woe,” seit Afke.

‘Net dwaan!’ ropt Henk, ‘goai de brut mar yn ’e sinbak.’

‘Ajakkes! Dy fize troep? Nee hear’

Afke docht it deksel fan de kontener iepen, mar Henk skuort har it ammerke tt ’e hannen
en kiperet de ynhald yn in hoekje fan de sanbak. ‘Neat tsjin mem sizze,” seit er.

Afke sjocht mei in fiis gesicht nei it berchje mei kofjeprut, alde blommen en jirpelskilen.
Henk lakt in rare snit en seit mei in kreakstimke: ‘Hokus pokus prut, wy meitsje fize
brut!’

No moat Afke laitsje. ‘Dat hoege we net mear te meitsjen, dat leit der al’

‘Nee hee heel’ kreaket Henk, ‘wy wienen heksen en makken hekse-iten!’

‘Okee,” ropt Afke, ‘no snap ik it. Ja, dat is leuk!

Mar dan moatte we potten en pannen ha.’

De heksen strune it hiem 6f om alde blompotten.

Afke hellet in amer wetter lit 'e reinwetterstonne en set dy yn ‘e sanbak.

‘Sjoch, Afke,” ropt heks Henk, ‘ik flean!’

Henk hipt op de biezem troch de tun.

Ha, dér steane stokjes by de planten.

Hy lakt se derut, dér kinne se wol mei riere.

Yn it hok fynt er slifkes mei siedsjes fan sinneblommen.

Dy nimt er ek mei.

Henk stapt wer op e biezem en fljocht nei it heksehils.

Heks Afke sit al op 'e knibbels yn it san. Se riert kofjeprut troch de blabber.

‘Hihihi,” seit se mei in heksestimke: ‘Hokus pokus paai, ik meitsje heksedaai.’

Heks Henk goait syn fangst derneist en begjint ek te mjoksjen.

Wetter yn ‘e blompot, san deryn, jirpelskilen derby en mar riere.

At dat gjin hekse-iten wurdt!

De heksen ha it smoardrok.

‘Eins lykje wy noch net op heksen,” seit Afke, ‘wy moatte swarte klean ha en in hoed.
Ja, dat is sa.

‘No stap ik op de biezem en dan sykje ik om hekseklean,” seit Afke.

Heks Henk fynt it bést. Hy is drok dwaande mei it heksemiel.

Afke stapt op de biezem en hipt nei it tinhuske.

Eefkes sykje. O, sjoch, dér leit in role jiskesekken, dér kinne se wol hekseklean fan
meitsje.

En dér, op in planke, leit mem har reiden sinnehoed.

Ah, dér is heit syn sinnepet ek.

Haha, dat kinne se allegearre wol briike.

Heks Afke kin alles net iens yn ienkear meinimme, mar wacht, se kin de pet wol
opsette en de hoed dér boppe-op.

‘Leuk Afke! No wurde we echte heksen!” ropt Henk as syn heksesuske fan de biezem
stapt.

Se meitsje gatten yn ‘e jiskepQiden foar de holle en de earms.

Dan like se allebeide in swarte jiskesek oer de holle.

It liket hartstikke moai. Afke set heit syn pet op en Henk mem har sinnehoed.

‘Ik doch myn sokken en skuon ut, seit Henk.

‘Goed idee, en de spikerbroek ek mar,’ fynt Afke.

Hup, se goaie de klean oer de rane fan de sanbak.

No kinne se lekker mei de bleate fuotten yn ’e blabber.

‘Wy binne noch fierste skjin,’ seit Henk.

Hy hellet in hanfol blabber uit syn blompot en smart it yn syn stikelprikje.

Afke prust it ut. ‘Haha! 1k sil dy helpe,’ laket se en se smart der ek noch in hanfol
kofjeprut yn.

Dat lit Henk net op him sitte. Hy faget blabber op Afke har wangen en fersiert har
mei jirpelskilen.

‘0 nee! O nee!” hearre se ynienen.

Se draaie harren om.

Dér stiet mem.

Se hat de male wagewiid iepen en sjocht mei eagen as teepantsjes nei har hekse-
berntsjes.

‘0, ferskriklik!”

Mem slacht beide hannen foar de mule.



‘Bern, wat mankearret jim!” ropt se ut.

‘Wat sjogge jim derut!’

Henk en Afke sjogge elkoar oan.

Dan seit Afke dapper: ‘Wy binne heksen.’

‘En wy ha heksehapkes makke,” follet Henk oan.
‘Wol mem wat priuwe?’

Mem sjocht it lege griene 6ffalammerke stean.

Se sjocht nei de heksehapkes en skoddet de holle.
‘Heksehapkes, just,” seit se.

‘Marre... dy heksehapkes sitte seker net allinne yn

‘e pétten?’

Mem sjocht nei Henk syn hier dat net mear ljocht is,
mar brun fan de kofjeprut.

Dan sjocht mem nei Afke.

Oan har earen, dy’t Gnder de pet wei komme, hingje slierten jirpelskyl.

Mem begjint te skokken. Se knypt de lippen stiif opelkoar.

Mar ynienen prust se it ut!

‘Hahaha, hoe-oe!” laket mem.

Jim... hahahal” Se slacht harsels op ‘e knibbels fan it laitsjen.

Mem moat sa 6fgryslik laitsje dat de heksen fansels meilaitsje en op en del springe
fan wille.

Einlings faget mem har de triennen fan de wangen.

‘Bern,’” seit se dan, ‘dit kinne we hjir sa net lizze litte. It begjint te stjonken.

Skep de fize rotsoai mar yn it griene ammerke, dat smite we fuort.

Enne... as jim wer hekse-iten meitsje wolle, dan brike jim mar stokjes en stientsjes.
Okee?’

De heksen knikke.

‘Wetter mei dochs wol?’ freget Henk noch.

‘Och,’ seit mem, ‘fiis binne jim dochs al.

Toe dan mar! Jim meie noch in oerke boartsje en dan stopje ik myn ferskriklik
smoarge hekseberntsjes yn it grutte bad.’

As mem in oerke letter de bern ophellet, stiet de rine fan de sanbak fol mei nije
heksesnacks, fersierd mei stientsjes en stokjes.

‘Dat tref ik,” seit mem. ‘Ik hoech jiin gjin iten te sieden.’

